
ХАРААТ БУС БҮРТГЭЛИЙН ХОРОО & НИЙЦҮҮЛЭГЧИД 

 

Биржийн хараат бус бүртгэлийн хороо: 

➢ 12 гишүүн 

Үүрэг: 

➢ Монгол улсын хууль нийцэж байгаа эсэх 

➢ Биржийн журамд нийцэж байгаа эсэх 

➢ Биржийн дүрэм, журмыг мөрдөж буй эсэх 

➢ Үнэт цаасыг бүртгэх эсэх 

Давуу тал: 

➢ Ашиг сонирхлын зөрчилгүй шийдвэр гаргалт 

 

Нийцүүлэгч: 

➢ 12 хуулийн нийцүүлэгч 

➢ 17 санхүүгийн нийцүүлэгч 

Үүрэг: 

➢ Компанийг төлөвшүүлэх 

➢ Үйл ажиллагааг хууль, журамд нийцүүлэх 

Давуу тал: 

➢ Үйл ажиллагааг жигдрүүлэх 

➢ Компанийн талаар мэдээллийг хүргэх 

ШИМТГЭЛ ХУРААМЖИЙН ТААТАЙ НӨХЦӨЛ 

 

Шимтгэл, хураамж Хуучин Шинэчилсэн 

Бүртгэлийн 

хураамж 

Хувьцаа, варрант 0.1%  0.05% 

Сангийн нэгж эрх 0.5% 0.2% 

Өрийн хэрэгсэл, ХБҮЦ 0.1% 0.05% 

Арилжааны 

шимтгэл 

Хувьцаа (анхдагч зарах 

тал 0%) 
0.2% - 0.4% 0.15% - 0.4% 

Өрийн хэрэгсэл 0.03% - 0.15% 0.015% 

Тооцооны 

шимтгэл 

Хувьцаа, сан, варрант 0.15% - 0.18% 0.1% 

Өрийн хэрэгсэл, ХБҮЦ 0.008% 0.005% 

БҮРТГЭЛИЙН ШАЛГУУР 

 

Шалгуур үзүүлэлт  

/ангилал/ 

Үндсэн талбар 
Хөгжлийн 

талбар 
I ангилал II ангилал 

Үйл ажиллагаа явуулсан 

жил 
Тухайн чиглэлээр 3-аас доошгүй 

Бүртгэлийн 

гэрээнд заасан 

хугацаанд II 

ангиллын 

шалгуурыг 

хангах 

Санхүүгийн тайлан 3-аас доошгүй жил СТОУС /IFRS/ 

Дараах 

шалгууры

н дор хаяж 

2-ийг 

хангасан 

байх 

Сүүлийн 

жилийн 

борлуулалтын 

орлогын 

хэмжээ 

10.0 тэрбумаас 

багагүй 

500 сая төгрөгөөс 

багагүй 

Сүүлийн 

жилийн 

ашгийн 

хэмжээ 

3.0 тэрбумаас 

багагүй 

200 сая төгрөгөөс 

багагүй 

Зах зээлийн 

үнэлгээ 

50.0 тэрбумаас 

багагүй 
3.0 тэрбумаас багагүй 

Удирдлагын багийн 

туршлага & хяналтын багц 

эзэмшигчид 

Сүүлийн 3 жилд удирдлагын бага 

тогтвортой ажилласан байх 

Сүүлийн 1 жилд компанийн гол хувьцаа 

эзэмшигчид өөрчлөгдөөгүй байх 

Олон нийтэд эзэмшүүлэх 

хувь 
10% - 25% 

№16 Төслийн хэрэгжилтийн талаарх 

мэдээллийг танилцуулах 

IPO өмнөх үйл ажиллагаа IPO дараах үйл ажиллагаа 

№18 ТУЗ-ийн 

хурал зарлах, 

хуралдах, 

шийдвэр 

танилцуулах 

№19 ХЭХ 

хуралдуулах, 

шийдвэр 

танилцуулах 

№20 Ногдол 

ашиг тараах 

эсэх шийдвэр & 

тараах огноо 

зарлах 

№6 Бүртгэлийн баримт бичгийн эцсийн 

төсөл ирүүлэх 

3

г
 

*Ажлын хоногоор 

№1
Андеррайтерийн 

гэрээ

№2 Аудит болон 
хуулийн дүгнэлт

№3 Бизнес болон 
хөрөнгийн 

үнэлгээ

№4 Үнэт цаасны 
танилцуулга 

№5 Биржид 
бүртгүүлэх 

өргөдөл гаргах

№7 Бирж 
өргөдлийг 
хэлэлцэж, 

шийдвэрлэх 

№8 СЗХ-ноос 
зөвшөөрөл авах

№9 Үнэт цаасны 
маркетинг

№10 Анхдагч зах 
зээлийн арилжаа 

(зөвшөөрөл гарснаас 
хойш 6 сарын дотор)

№11 Хоёрдогч 
зах зээлийн 
арилжааны 
зөвшөөрөл

№12 Хараат бус 
ТУЗ-н гишүүдийг 
сонгож, томилох   

№13 Нээлттэй 
компанийн 

хэлбэртэй шинэ 
дүрэм улсын 

бүртгэлд 
бүртгүүлэх 

№14 Хоёрдогч зах 
зээл дээрх 

хувьцааны үнэ 
тогтворжуулах 

хөтөлбөр  

№15 Татан 
төвлөрүүлсэн 

хөрөнгийн 
зарцуулалтын 
тайланг хүргэх 

№17 Санхүү, үйл 
ажиллагааны 

тайлан мэдээллийг 
хүргэх 



 

                         

8 

I. IPO ӨМНӨХ ҮЙЛ АЖИЛЛАГАА 

Үнэт цаас гаргах бэлтгэл ажлыг хангах 

Үнэт цаасаа амжилттай гаргах нь хөрөнгө оруулалт татах зөвхөн эхний алхам бөгөөд 

бизнесийг шинэ түвшинд хөгжүүлэх эхлэлийн цэг. Үнэт цаас гаргахаар төлөвлөж буй 

байгууллагууд дотоод бэлтгэл ажлыг хангасан байх нь үнэт цаас гаргах үйл ажиллагааг үр 

дүнтэй, түргэн шуурхай явуулах гол хүчин зүйл болдог. Үнэт цаас гаргах үйл явц цаг хугацаа 

зарцуулагдах боловч компани өөрийн засаглал, санхүү болон үйл ажиллагаандаа дүгнэлт хийн 

сул талуудаа илрүүлэх, засах боломж олгодог ба үр дүнд нь илүү өрсөлдөхүйц компани болон 

зах зээлд байр сууриа улам томсгон бэхжүүлэх боломжийг нэмэгдүүлдэг. 

 

1. Компанийн бүтэц, өөрчлөлт:  

Үнэт цаас гаргах үйл ажиллагааны хүрээнд компанийн нэгдлийн бүтцийг 

тодорхойлж, толгой, охин, хараат компаниудын мэдээлэлд үндэслэн үнэт цаас 

гаргагчийн хяналтыг хэрэгжүүлэгч этгээдийг тодорхойлох, үйл ажиллагааны болон 

татварын оновчтой бодлогыг тодорхойлох зэргээр шаардлагатай тохиолдолд 

компанийг өөрчлөн байгуулах, дахин бүтэцжүүлэх үйл ажиллагааг хэрэгжүүлдэг. 

 

2. Компанийн засаглал, удирдлагын баг:  

Компанийн удирдлагын бүтэц зохион байгуулалтыг компанийн засаглалын кодекст 

нийцүүлэх. Компанийн эрх бүхий албан тушаалтнууд, ТУЗ-ийн гишүүдийг 

компанийн тухай хууль, компанийн засаглалын кодекст нийлүүлэн томилно. 

 

3. Одоогийн хувьцаа эзэмшигчид:  

Үнэт цаас гаргасны дараа компанийн одоогийн хувьцаа эзэмшигчдийн хувь 

эзэмшилд өөрчлөлт орох асуудал, хувьцааг тэргүүн ээлжид худалдан авах эрхийг 

хэрэгжүүлэх, хувьцааг эргүүлэн худалдаж авахыг шаардах эрхийг хэрэгжүүлэх зэрэг 

асуудлыг компанийн тухай хуульд заасны дагуу хэрэгжүүлнэ. Компанийн томоохон 

хувьцаа эзэмшигчид үнэт цаас гарсны дараа ТУЗ-д төлөөлөлтэй байх эрхээ 

үргэлжлүүлэн хэрэгжүүлэх эсэх талаар болон ашиг сонирхлын зөрчлөөс 

зайлсхийхтэй холбоотой асуудлыг анхаарах хэрэгтэй. 

 

4. Холбоотой талуудын ажил гүйлгээ:  

Компанийн ТУЗ-ийн гишүүд болон эрх бүхий этгээдүүдийн оролцсон холбоотой 

талуудын ажил гүйлгээ нь хувьцаат компанийн хувьд зохисгүй тул их хэмжээний 

болон сонирхлын зөрчилтэй хэлцэл хийхэд компанийн тухай хуульд заасан нөхцөл 

журмыг анхаарах хэрэгтэй. 

 

5. Эрхийн баталгаажуулалт:  

Компанийн үйл ажиллагаа явуулахад шаардлагатай бүхий л төрлийн эрх, тусгай 

зөвшөөрлийн хүчин төгөлдөр байдлыг шалгах, хугацааг сунгуулах зэргээр 

бэлтгэлийг хангах. Компанийн үл хөдлөх, хөдлөх хөрөнгө, оюуны өмчийн болон 

газар өмчлөх, эзэмших, ашиглах эрхийн бүртгэлийг эрх бүхий байгууллагуудад 

зохих журмын дагуу хийлгэсэн байх нь компанийн үнэлгээнд эергээр нөлөөлнө. 

6. Санхүүгийн гүйцэтгэл, хяналт:  

Үнэт цаас гаргахаар төлөвлөж буй компани хөрөнгө оруулагчийн эрх ашгийг 

хамгаалах зорилгын хүрээнд санхүүгийн тайлангаа СТОУС-ын дагуу бэлтгэж, эрх 

бүхий байгууллагаар баталгаажуулсан байх. Хөрөнгийн зах зээлд оролцогчдын 

зүгээс үнэт цаас гаргагчдыг санхүүгийн зохих хяналтыг хэрэгжүүлэхийг шаарддаг 

тул санхүүгийн хяналтыг тогтвортой хэрэгжүүлэх системтэй байх хэрэгтэй. 

 

7. Өсөлтийн ирээдүйн чиг хандлага: 

Ихэнх хөрөнгө оруулагчид хөрөнгө оруулалт хийхээс өмнө компанийн ирээдүйн 

өсөлт, хэтийн төлөвт итгэлтэй байхыг хүсдэг тул компани өөрийн бизнес төлөвлөгөө 

болон хүлээгдэж буй өсөлтийг тоон үзүүлэлтээр илэрхийлсэн санхүүгийн загварыг 

нарийвчлал сайтай, мэргэжлийн өдөр түвшинд хөгжүүлэх шаардлагатай байдаг. 

Мэргэжлийн андеррайтер, зөвлөхүүд нь энэхүү загварт ашиглагдсан үндсэн 

таамаглал, төсөөллүүдийн талаар судалгаа, шинжилгээ хийх бөгөөд санхүүгийн 

загварыг хөгжүүлэхэд туслах боломжтой.  

 

8. Бизнесийн хэтийн төлөвлөгөө:  

Компани өөрийн бизнесийн стратеги төлөвлөгөө, өсөлтийн зорилтууд, түүнд хүрэх 

арга зам, хэрэгжүүлэх төсөл, үйл ажиллагаа явуулж буй зах зээл, өрсөлдөх чадвар, 

үйл ажиллагааны болон санхүүгийн төлөвлөгөө, маркетингийн төлөвлөгөө, 

эрсдэлийн хүчин зүйлс зэргийг тусгасан дэлгэрэнгүй, итгэл үнэмшил төрүүлэхүйц, 

тодорхой тоо хэмжээгээр илэрхийлэгдэх боломжтой бизнес төлөвлөгөөг 

боловсруулах шаардлагатай.  

 

9. Санхүүжилт татах: 

Компани үнэт цаас гаргах замаар хөрөнгийн зах зээлээс өөрийн бизнест 

шаардлагатай санхүүжилтийг татах боломжтой бөгөөд олон улсын практикт Public 

issue буюу олон нийтэд зориулан үнэт цаас гаргах, Rights issue буюу одоогийн 

хувьцаа эзэмшигчдэд зориулан нэмэлт хувьцаа гаргах, Private placement буюу 

хаалттай хүрээнд хөрөнгө оруулагчдад хувьцаагаа санал болгох гэсэн үндсэн гурван 

загвар байдаг. 

 

10. Татан төвлөрүүлсэн хөрөнгийн зарцуулалт:  

Татан төвлөрүүлэх хөрөнгийн зарцуулалт нь компанийн стратеги болон бизнес 

төлөвлөгөөний хүрээнд нарийн тодорхой тусгагдсан байх. Санхүүжилт татах 

хөрөнгийн хэмжээг тодорхойлохдоо компани ирээдүйн өр төлбөр, өөрийн 

хөрөнгийн бүтэц болон ногдол ашгийг тохиромжтой түвшинд хуваарилах чадварыг 

анхаарах. Хөрөнгийн зарцуулалт нь ихэвчлэн үйл ажиллагаагаа өргөжүүлэхэд 

шаардлагатай хөрөнгүүдийг худалдан авах, эргэлтийн хөрөнгийн санхүүжилт болон 

өр төлбөрийг барагдуулах зориулалттай байдаг. 

 

11. Мэдээллийн ил тод байдал:  

Хөрөнгө оруулалт татах үйл явц болон үнэт цаас гаргасны дараа компани хөрөнгө 

оруулагчид, хувьцаа эзэмшигчдэдээ шаардлагатай мэдээллийг үнэн зөв, ил тод 

мэдээлэх үүргээ биелүүлэх шаардлагатайг анхаарах хэрэгтэй. 

IPO ГАРГАХ ЗАРДАЛ 

 

№ Байгууллагын нэр Үйлчилгээний төлбөр 

1 Санхүүгийн Зохицуулах Хороо Үнэт цаас бүртгэлийн хөлс: 500 мян.₮ 

2 
Улаанбаатар Үнэт Цаасны 

Бирж 

Үнэт цаас бүртгэлийн хөлс: 

Өмчийн хэрэгслийн шимтгэл: Татан төвлөрүүлэх 

дүнгийн  

3 
Үнэт Цаасны Төвлөрсөн 

Хадгаламжийн Төв 

Үнэт цаас хадгаламжийн хөлс: 400 мян.₮ 

Нэр зааж эзэмшүүлэх төлбөр: Компанийн 

дүрэмд заасан нэгж хувьцааны нэрлэсэн үнийн 

0.1% 

4 Андеррайтер Андеррайтерийн үйлчилгээний төлбөр 

5 Хуулийн фирм Хуулийн үйлчилгээний төлбөр 

6 
Хөрөнгийн үнэлгээний 

компани 
Үнэлгээний үйлчилгээний төлбөр 

7 Аудитын компани Аудитын үйлчилгээний төлбөр 

8 Арилжааны шимтгэл Татан төвлөрүүлэх дүнгээс хамаарч 

 

Үргэлжлүүлэн дэлгэрэнгүй мэдээллийг дараах холбоосоор орж үзнэ үү:                      

Үнэт цаасны бүртгэлийн журам (legalinfo.mn) 

 

 

 

 

 

 

 

 

https://legalinfo.mn/mn/detail?lawId=16230567357051&showType=1

БИРЖИД БҮРТГҮҮЛЭХ 

 

1. Биржид бүртгүүлэх өргөдөл гаргах, бүртгэлийн баримт бичгийн анхны төсөл ирүүлэх 

(ажлын 14 хоног) 

2. Бүртгэлийн баримт бичгийн эцсийн төсөл ирүүлэх (ажлын 5 хоног) 

3. Бирж өргөдлийг хэлэлцэж, шийдвэрлэх  (ажлын 14 хоног) 

4. Санхүүгийн зохицуулах хорооноос зөвшөөрөл авах (ажлын 20 хоног) 

5. Анхдагч зах зээлд арилжих (зөвшөөрөл гарснаас хойш 6 сарын дотор) 

Бүртгэлийн үйл ажиллагаанд оролцогчид 

Үнэт цаас гаргагч нь бирж дээр үнэт цаас гаргахад дараах этгээдүүд бүртгэлийн 

ажиллагаанд оролцдог. Үнэт цаас гаргагч нь юуны түрүүнд андеррайтертай гэрээ байгуулан 

биржид өргөдөл гаргана. Эсвэл энэ үе шатанд хүрэхээс өмнө биржтэй уулзалт хийж 

бүртгэлийн үе шат, давуу тал, хэрхэн үнэт цаасаа бүртгүүлэх талаар мэдээлэл авах 

боломжтой. 

Андеррайтертай гэрээ байгуулсны дараагаар Бүртгэлийн баримт бичгийг бэлтгэх бөгөөд 

үүнд аудитын, үнэлгээний, хуулийн компаниудтай хамтран ажиллаж, баримт бичгийн 

эцсийн төслийг биржид ирүүлнэ. Бид өргөдлийг хүлээн авч, биржийн шаардлага, 

шалгуурыг хангаж байгаа тохиолдолд Бүртгэлийн хороонд тухай өргөдлийг шилжүүлж, 

Бүртгэлийн хороо тухайн үнэт цаасыг бүртгэх эсэх тухай эцсийн шийдвэрийг гаргана.  

Түүнчлэн Үнэт цаас гаргагчийг бүртгэх зөвшөөрөл олгож, үнэт цаасаа анхдагч зах зээлд 

арилжсанаас хойш 1 жилийн хугацаанд Нийцүүлэгчтэй хамтран ажиллахыг бид шаарддаг 

бөгөөд ингэснээр хөрөнгө оруулагчдыг хамгаалах, тухайн үнэт цаас гаргагч нь нээлттэй 

компани болж төлөвшихөд ихээхэн чухал ач холбогдолтой юм. 

№ 
Оролцогчийн 

нэр 
Оролцогчийн үүрэг Ажиллах хугацаа 

1 
Үнэт цаас 

гаргагч 

Бүртгэлийн  журамд заасан 

шаардлагыг биржид бүртгэгдэхээс 

өмнө болон бүртгэлтэй байх бүхий л 

хугацаанд хангах 

Бүртгэлийн өмнөх болон 

бүртгэлийн дараах бүх 

хугацаанд 

2 Андеррайтер 

Үнэт цаасны танилцуулга 

боловсруулах, мэргэжлийн зөвлөгөө 

өгөх гэх мэт анхдагч зах зээлд санал 

болгохтой холбоотой бүхий л ажлыг 

гүйцэтгэх 

Гэрээгээр заасан үүргээ 

биелүүлж дуусах хүртэл 

Үнэт цаасны танилцуулга бэлтгэхэд хамтран ажиллах мэргэжлийн этгээдүүд 

3 
Аудитын 

компани 

Аудитын хяналт  шалгалт хэрэгжүүлж, 

аудитын дүгнэлтийг холбогдох хууль 

тогтоомж, аудитын олон улсын 

стандарт, эрх бүхий байгууллагаас 

батлан гаргасан журам, заавар арга, 

аргачлалын дагуу гаргах 

Гэрээгээр заасан үүргээ 

биелүүлж дуусах хүртэл 

4 
Үнэлгээний 

компани 

Хөрөнгийн болон  бизнесийн үнэлгээг 

холбогдох хууль тогтоомж, эрх бүхий 

байгууллагаас батлан  гаргасан журам, 

заавар арга, аргачлалын дагуу хийж, 

үнэлгээний дүгнэлт,  тайлан гаргах 

Гэрээгээр заасан үүргээ 

биелүүлж дуусах хүртэл 

5 
Хуулийн 

компани 

Хууль зүйн магадлан шинжилгээ хийж, 

хууль зүйн дүгнэлтийг холбогдох 

хууль тогтоомж, эрх бүхий 

байгууллагаас батлан гаргасан журам, 

заавар аргачлалын дагуу гаргах 

Гэрээгээр заасан үүргээ 

биелүүлж дуусах хүртэл 

Бусад бүртгэлийн ажиллагаанд оролцогчид 

6 

UBX-ийн 

Гүйцэтгэх 

удирдлага 

Биржийн ТУЗ болон Бүртгэлийн 

хорооноос олгогдсон эрхийн дагуу 

бүртгэлийн ажиллагааны өдөр тутмын 

хэрэгжилтэд хяналт тавих 

Тогтмол 

7 UBX-ийн ТУЗ 

Бүртгэлийн хороо болон Биржийн 

Гүйцэтгэх захирал, Бүртгэл хариуцсан 

албаны үйл ажиллагаа болон шийдвэрт 

хяналт тавих  

Тогтмол 

8 

Бүртгэл 

хариуцсан 

алба 

Бүртгэлийн ажиллагааны өдөр тутмын 

үйл ажиллагааг хэрэгжүүлэх, 

бүртгэлийн ажиллагаанд оролцогчдыг 

мэдээллээр хангах, Биржийн ТУЗ, 

Биржийн Гүйцэтгэх удирдлага болон 

Бүртгэлийн хороо бүртгэлийн 

ажиллагаатай холбоотой шийдвэр 

гаргахад холбогдох үйл ажиллагааг 

зохион байгуулах 

Тогтмол 

9 
Бүртгэлийн 

хороо 

Биржийн бүртгэлийн ажиллагааг 

хэрэгжүүлэх үндсэн бүтэц байх бөгөөд 

Үнэт цаас гаргагчийн үнэт цаасыг 

бүртгэх эсэх, тэдгээрийн бүртгэлд 

өөрчлөлт оруулах, үнэт цаасыг 

Биржийн бүртгэлээс хасах тухай 

асуудлыг шийдвэрлэх болон Биржийн 

бүртгэлийн ажиллагаа хараат бус, 

хууль журамд бүрэн нийцэж явагдаж 

байгаа эсэхийг хянах  

Тогтмол 

10 Нийцүүлэгч 

Үнэт цаас  гаргагчийн үйл ажиллагааг 

хууль журамд нийцүүлэх, зөвлөмж 

өгөх, Биржид ирүүлэх мэдээлэлд 

хяналт тавих, бүртгэлтэй Үнэт цаас 

гаргагчийг Хорооноос баталсан 

Компанийн засаглалын кодексийг 

хэрэгжүүлж ажиллах, нээлттэй 

компани болж төлөвшихөд нь туслах 

Гэрээгээр заасан үүргээ 

биелүүлж дуусах хүртэл 

  

 

Үргэлжлүүлэн дэлгэрэнгүй мэдээллийг дараах холбоосоор орж үзнэ үү:               

Бүртгэл (ubx.mn) 

 

 

 

 

 

 

 

 

 

 

 

 

 

 

 

 

 

 

 

 

https://ubx.mn/mn/%d0%b1%d2%af%d1%80%d1%82%d0%b3%d1%8d%d0%bb/

   II. IPO ДАРААХ ҮЙЛ АЖИЛЛАГАА 

➢ Хараат бус ТУЗ-н гишүүдийг сонгож, томилох  

➢ Нээлттэй компанийн хэлбэртэй шинэчилсэн дүрмээ улсын бүртгэлд бүртгүүлэх 

➢ Хоёрдогч зах зээл дээрх хувьцааны үнэ тогтворжуулах хөтөлбөр 

➢ Татан төвлөрүүлсэн хөрөнгийн зарцуулалтын тайланг тогтмол хүргэх 

➢ Төслийн хэрэгжилтийн талаарх мэдээллийг танилцуулах 

➢ Санхүү, Үйл ажиллагааны тайлан мэдээллийг хүргэх 

➢ Хувьцааны хөндлөнгийн шинжилгээг тогтмол хүргэх 

БИРЖИД ИРҮҮЛЭХ МЭДЭЭЛЛИЙН ЖАГСААЛТ- ХУВЬЦААТ КОМПАНИ 

 

Үнэт цаас гаргагч нь дараах мэдээллийг ажлын 1 өдөрт багтаан эсвэл тогтоосон хугацаанд, 

эсвэл нөхцөл байдлаас хамааран үүнээс бага хугацаанд нэн даруй Биржид хүргүүлнэ: 

 

1. Олон нийтэд хувьцаагаа гаргасны дараа хувьцаа эзэмшигчдийн бүтцэд орсон 

өөрчлөлт,  Нөлөө бүхий хувьцаа эзэмшигчдийн мэдээлэл;  

2. Дотоод мэдээлэл эзэмшигчдийн мэдээлэл;  

3. Компанийн бүтцэд орсон өөрчлөлт болон төлөөлөн удирдах зөвлөлийн гишүүдийн 

мэдээлэл; 

4. Эрх бүхий албан тушаалтны эзэмшиж байгаа хувьцаа болон үүсмэл санхүүгийн 

хэрэгслийн хувь хэмжээ, тоо ширхэг; 

5. Төлөөлөн удирдах зөвлөл хуралдах тухай зарыг 5 хоногийн өмнө, хурлаас гарсан 

шийдвэр мэдээлэл;  

6. Нээлттэй компани болсноос хойш 3 сарын дотор Компанийн засаглалын журмуудыг 

батлах, жилд 1 удаа Компанийн засаглалын тайлан, өөрийн үнэлгээ ирүүлэх; 

7.  Их хэмжээний болон сонирхлын зөрчилтэй гэрээ, хэлцлийн тухай мэдээлэл; 

8. Үйл ажиллагаа болон санхүүгийн байдлын талаарх мэдээлэл; 

9. Хууль тогтоомж, Хороо, хөрөнгийн биржээс тогтоосон бусад мэдээлэл  

10. Биржээс хөрөнгө оруулагчдын эрх ашгийг хамгаалах буюу зах зээлийн хэвийн үйл 

ажиллагааг хангахад шаардлагатай гэж үзсэн бүх төрлийн мэдээлэл; 

11. Бүртгэлийн журмыг зөрчсөн байж болзошгүй үйлдлийг шалгах болон тус журмыг 

дагаж мөрдүүлэх зорилгоор Биржээс шаардсан бусад мэдээлэл, тайлбар. 

IPO ДАРААХ ТӨЛӨӨЛӨН УДИРДАХ ЗӨВЛӨЛИЙН ХУРАЛ 

 

Хоёрдогч зах зээлийн арилжаа эхлүүлснээс хойш үнэт цаас гарагч нь нээлттэй хувьцаат 

компанийн эрх зүйн шаардлагуудыг хангасанд тооцогдох тул хэд хэдэн чухал шийдвэр 

гаргахын тул ТУЗ хуралдана. Энэхүү хурал нь Хоёрдогч зах зээлийн арилжаа эхэлснээс 

хойш ажлын 20 хоногийн дотор хуралдвал зохимжтой. Тус хурлаар хэлэлцэх асуудалд 

дараах хамаарна. Үүнд: 

1. Хувьцаа эзэмшигчдийн хурал зарлах  

2. Төлөөлөн  удирдах зөвлөлийн гишүүдэд нэр дэвшигчдийг батлах, 

3. Компанийн дүрмийн нэмэлт өөрчлөлтийг батлуулах  

Биржийн Бүртгэлийн гэрээ болон Бүртгэлийн гэрээний ерөнхий нөхцөлд бүртгэлтэй 

компанийн Төлөөлөн удирдах зөвлөлийн хурал хуралдахаас 5 хоногийн өмнө хурлын зар, 

хэлэлцэх асуудлын мэдээллийг Төлөөлөн удирдах зөвлөлийн нарийн бичгийн дарга 

Биржид цахимаар болон цаасаар буюу өөрт боломжит хэлбэрээр илгээх шаардлагатай.  

IPO ДАРААХ ХУВЬЦАА ЭЗЭМШИГЧДИЙН ХУРАЛ 

 

Хязгаарлагдмал хариуцлагатай компани нь хөрөнгийн бирж дээр хувьцаагаа гарган олон 

нийтэд борлуулан Биржид бүртгэлтэй болсноор "Нээлттэй хувьцаат компани" болон 

компанийн хэлбэр өөрчлөгдөх шаардлагатай. Компанийн хэлбэрийг тус компанийн дүрэмд 

тусгадаг ба дүрмийн нэмэлт өөрчлөлт, шинэчлэлийг батлах эрх гагцхүү хувьцаа 

эзэмшигчдийн хурлын бүрэн эрхэд хамаардаг.  

Ээлжит бус хурал: Компанийн тухай хуулиар ээлжит бус хурал зарлах 7 тохиолдолд 

хуралдах ба IPO хийсний дараа нээлттэй компанийн хэлбэрт шилжүүлэх, 9 ТУЗ-н гишүүн 

сонгохтой холбоотойгоор ТУЗ-с шийдвэрлэсний үндсэнд ээлжит бус хувьцаа 

эзэмшигчдийн хурал хуралдана.  

Ээлжит хурал хуралдах хугацаа: Санхүүгийн жил дууссанаас хойш 4 сарын дотор 

зайлшгүй хуралдах шаардлагатай.  

Хуралдуулах шийдвэр: ТУЗ-ийн шийдвэр гарсан өдрөөс хойш 40-өөс доошгүй хоногийн 

дараа. 3 хоногийн дотор СЗХ, Бирж, 5 хоногийн дотор нийтэд мэдээлнэ.  

Хуралд оролцох эрхтэй ХЭ жагсаалт: Нийтэд мэдээлсэн өдрөөс 15-20 дахь өдөр  

Мэдээлэх хэлбэр: Сонин, радио, телевиз 2 ба түүнээс дээш удаа мэдээлэх (15 хоногийн 

дараа дахин мэдээлэх) 

Хугацаандаа хуралдуулах тухай шийдвэр гаргаагүй бол Санхүүгийн зохицуулах хороо 

тухайн компанийн төлөөлөн удирдах зөвлөлийн хурал хуралдуулахаас бусад бүрэн эрх нь 

дуусгавар болсныг нийтэд мэдээлнэ. 

Хувьцаа эзэмшигчдийн хурлын Тооллогын комисс:  

Хурлаар хэлэлцэх асуудалтай шууд холбоогүй, эрх бүхий албан тушаалтантай нэгдмэл 

сонирхолгүй хараат бус хөндлөнгийн этгээд байх ба Ажил гүйцэтгэх болон түүнтэй 

адилтгах гэрээний үндсэн дээр тооллогын коммиссийн эрхийг хэрэгжүүлвэл зохимжтой.  

Хувьцаа эзэмшигчдийн хурлын зар хүргэх: 

Хувьцаа эзэмшигчдийн хурлын зард компанийн оноосон нэр, байршил, хурал хийх өдөр, 

цаг, газар, хуралд оролцох эрхтэй хувьцаа эзэмшигчдийн нэрсийн жагсаалт гаргах 

бүртгэлийн өдөр, хурлаар хэлэлцэх асуудал болон гаргах шийдвэрийн төсөл, түүнтэй 

холбогдох баримт бичигтэй танилцах журам зэрэг энэ хууль болон компанийн дүрмээр 

тогтоосон бусад мэдээллийг тусгасан байна. 

Хувьцаа эзэмшигчдийн ээлжит хурал хуралдах үед хувьцаа эзэмшигчид дараах 

баримт бичигтэй танилцах бололцоог олгоно: 

1. Компанийн санхүүгийн болон үйл ажиллагааны жилийн тайлан; 

2. Санхүүгийн жилийн тайлангийн талаарх аудитын байгууллагын дүгнэлт; 

3. Тайлангийн жилд хийгдсэн сонирхлын зөрчилтэй хэлцэл, түүнийг энэ хуулийн арван 

хоёрдугаар бүлэгт заасан журмын дагуу хийсэн эсэх тухай аудитын байгууллагын 

дүгнэлт; 

4. Компанийн төлөөлөн удирдах зөвлөл /байхгүй бол гүйцэтгэх удирдлага/-ийн 

гишүүнд нэр дэвшсэн хүний тухай танилцуулга; 

5. Компанийн нэгдмэл сонирхолтой этгээд, түүний эзэмшлийн хувьцааны төрөл, тоо; 

6. Компанийн төлөөлөн удирдах зөвлөл, гүйцэтгэх удирдлагын зардал, цалин, 

урамшуулал; 

7. Хувьцаат компанийн хувьд бизнесийн үйл ажиллагааны тайлан; 

8. Хэлэлцэх асуудалтай холбогдсон хувьцаа эзэмшигчдийн зайлшгүй мэдэх 

шаардлагатай бусад мэдээлэл. 

Үргэлжлүүлэн дэлгэрэнгүй мэдээллийг дараах холбоосоор орж үзнэ үү: Хувьцаа 

эзэмшигчдийн хурлын зар хүргэх журам 

 

 

https://legalinfo.mn/mn/detail?lawId=208870&showType=1
https://legalinfo.mn/mn/detail?lawId=208870&showType=1

Хувьцаа эзэмшигчдийн хурлын материал буюу танилцуулгад тусгах мэдээлэл:  

1. Хурлын товч мэдээлэл, хэрхэн оролцох зөвлөмж, ирц бүртгүүлэх заавар; 

2. Хурлын дэг, хэлэлцэх асуудлын дараалал, үргэлжлэх хугацаа, хөтөлбөр;  

3. Тайлант жилийн санхүүгийн дэлгэрэнгүй тайлан ба хараат бус аудиторын дүгнэлт;  

4. Онцлох үйл явдлын тойм, ерөнхий тоон үзүүлэлт;  

5. Үйл ажиллагааны чиглэл бүрээр дэлгэрэнгүй тайлан;  

6. Гүйцэтгэх захирал, Төлөөлөн удирдах зөвлөлийн даргын  мэндчилгээ; 

7. Төлөөлөн удирдах зөвлөлийн гишүүдийн дэлгэрэнгүй мэдээлэл. Үүнд: Гишүүн тус 

бүрийн сонгогдсон хугацаа, эрхэлдэг албан тушаал, ердийн эсвэл хараат бус гишүүн 

эсэх, боловсрол, туршлага, ур чадвар, ТУЗ-н дэргэдэх дэд хороодын аль хороонд 

байдаг тухай мэдээлэл; 

8. Төлөөлөн удирдах зөвлөлийн гишүүдийн цалин урамшуулал, ирцийн мэдээлэл; 

9. Санал хураах асуудал бүрийн үндэслэл, дэлгэрэнгүй танилцуулга;  

10. Санал хураалтад оролцох журам, саналын хуудас бөглөх заавар 

ДОТООД МЭДЭЭЛЭЛ ЭЗЭМШИГЧ 

 

Дотоод мэдээлэл: Үйл ажиллагаа, эрх бүхий албан тушаалтан, бүртгэлтэй үнэт цаастай 

холбоотой нийтийн хүртээл болоогүй, нийтийн хүртээл болсон тохиолдолд үнэт цаасны үнэ 

ханшид нөлөө үзүүлэх боломжтой бүх төрлийн мэдээлэл ба “Үнэт цаасны зах зээл дэх 

дотоод мэдээллийн жагсаалт, түүнийг мэдээлэх журам”-д нийтдээ 30 төрлийн мэдээллийг 

жагсаасан. 

Дотоод мэдээлэл эзэмшигч: Нөлөө бүхий хувьцаа эзэмшигч, ажил үүргийн хувьд олж 

мэдэх, танилцах боломжтой эрх бүхий албан тушаалтан, түүний холбогдох этгээд байна. 

Үнэт цаас гаргагч хоёрдогч зах зээлийн арилжаа эхэлснээс хойш ажлын 5 хоногт 

багтаан компанийн нийт дотоод мэдээлэл эзэмшигчдийн мэдээллийн сан бүрдүүлж 

Биржид мэдэгдэх шаардлагатай.  

Нийтэд мэдээлэх хугацаа: дотоод мэдээлэлд хамаарах асуудал, үйл ажиллагаа эхэлснээс 

хойш ажлын 1 өдрөөс илүүгүй хугацаанд олон нийтэд мэдээлэх шаардлагатай.  

Үргэлжлүүлэн дэлгэрэнгүй мэдээллийг дараах холбоосоор орж үзнэ үү:  Үнэт 

цаасны зах зээл дэх дотоод мэдээллийн жагсаалт, түүнийг мэдээлэх журам 

 

https://legalinfo.mn/mn/detail?lawId=209750&showType=1
https://legalinfo.mn/mn/detail?lawId=209750&showType=1

КОМПАНИЙН ЗАСАГЛАЛ 

Зорилго: Олон улсад зөвшөөрөгдсөн зарчмууд, сайн туршлагыг нэвтрүүлэх замаар хөрөнгө 

оруулагч, харилцагчийн эрх ашгийг хамгаалах, урт хугацаанд тогтвортой үнэ цэн бүтээх.  

Хэрэгжилт: Төлөөлөн удирдах зөвлөл. 

Ач холбогдол: Үнэлгээ өсөх, бага өртөгтэй санхүүжилт, урт хугацааны тогтвортой өсөлт.  

Тайлагнал: Жилд багадаа 1 удаа кодексийн хэрэгжилтийн тайлан, өөрийн үнэлгээ. 

Компанийн засаглалын зарчим: 

1. Төлөөлөн удирдах зөвлөлийн бүтэц, зохион байгуулалт; 

2. Төлөөлөн удирдах зөвлөлийн дэргэдэх хороод, тэдгээрийн чиг үүрэг; 

3. Тайлагнал, мэдээллийн ил тод байдал;  

4. Аудит, хяналтын тогтолцоо;  

5. Эрсдэлийн удирдлага; 

6. Эрх бүхий албан тушаалтны цалин урамшуулал; 

7. Оролцогч талуудын эрх ашиг; 

8. Компанийн соёл; 

9. Хувьцаа эзэмшигчдийн эрх 

Нээлттэй хувьцаат компани болсны дараа ТУЗ-аас Засаглалын журмуудыг 3 сараас  

доошгүй хугацаанд баталж мэдээлэх, мөн Компанийн засаглалын үйл ажиллагааны тайлан 

болон, өөрийн үнэлгээг Хорооны баталсан загвараар болон Биржийн Засаглалын 

удирдамжид заасан загвараар бөглөж ирүүлэх шаардлагатай.  

Компанийн засаглалын үйл ажиллагааны тайлан: Нээлттэй хувьцаат компани болсноос 

хойш 3 сарын дотор биржид ирүүлэн мөн жилд 1-ээс доошгүй удаа Хорооны болон 

Биржийн баталсан загварын дагуу ирүүлнэ. 

Компанийн засаглалын өөрийн үнэлгээ: Жилд 1-ээс доошгүй удаа засаглалын тайлантай 

хамт Хороо болон Биржид ирүүлнэ. 

Үргэлжлүүлэн дэлгэрэнгүй мэдээллийг дараах холбоосоор орж үзнэ үү: Компанийн  

засаглалын кодекс (frc.mn) 

 
 

 

 

 

 

 
 

http://www.frc.mn/resource/frc/Document/2022/03/29/gs3fm6xt5wx1rbi3/Corporate_Governance_Code_Mongolia.pdf
http://www.frc.mn/resource/frc/Document/2022/03/29/gs3fm6xt5wx1rbi3/Corporate_Governance_Code_Mongolia.pdf

МЭДЭЭЛЛИЙН ИЛ ТОД БАЙДАЛ  

 

Үнэт цаас гаргагч нь Үнэт цаасны зах зээлийн тухай хууль, Компанийн тухай хууль, 

журмаар тогтоосон мэдээлэл, тайлагналыг үнэн зөв, агуулгын хувьд хоёрдмол утгагүй, 

бүрэн гүйцэд, цаг хугацаанд нь Хороо, хөрөнгө оруулагч болон олон нийтэд хүргэх 

үүрэгтэй. Үнэт цаасны зах зээлийн тухай хуулийн 56 дугаар зүйлийн 2 дугаар зүйлд Бирж 

өөрийн бүртгэлд байгаа үнэт цаас, үнэт цаас гаргагчийн мэдээллийг цахим хуудсаар 

дамжуулан нийтэд мэдээлэх үүрэгтэйг заасан Үүнд:  

1. Үнэт цаасны ханш, түүнд нөлөөлж болох бусад мэдээлэл; 

2. Үнэт цаас гаргагчийн үйл ажиллагаа болон санхүүгийн байдал; 

3. Үнэт цаас гаргагчийн хувьцаа эзэмшигчдийн хурал, түүний шийдвэрийн талаар; 

4. үнэт цаас гаргагчийн байгуулсан их хэмжээний болон сонирхлын зөрчилтэй гэрээ, 

хэлцэл; 

5. Үнэт цаас гаргагчийн эрх бүхий албан тушаалтны эзэмшиж байгаа хувьцаа болон 

үүсмэл санхүүгийн хэрэгслийн хувь хэмжээ, тоо ширхэг; 

6. удирдлага, зохион байгуулалтын бүтцэд орсон өөрчлөлт болон төлөөлөн удирдах 

зөвлөлийн хараат бус гишүүдийн талаарх мэдээлэл; 

7. Үнэт цаас гаргагчийн нөлөө бүхий хувьцаа эзэмшигчид болон тэдгээрийн холбогдох 

этгээдийн талаарх мэдээлэл; 

8. Хууль тогтоомж, Хороо, хөрөнгийн биржээс тогтоосон бусад мэдээлэл. 

Иймд Бирж нь дээрх мэдээллийг үнэт цаас гаргагчаас гаргуулан авах эрхтэй ба мэдээллийн 

ил тод байдлыг хангахыг ямагт эрхэмлэж ажиллах болно.  Түүнчлэн үнэт цаас гаргагч Бирж 

хооронд байгуулах Бүртгэлийн гэрээ, Бүртгэлийн гэрээний ерөнхий нөхцөлд үнэт цаас 

гаргагчийн мэдэгдэх үүрэг, Биржээр хянуулах баримт бичиг,  мэдэгдвэл зохих асуудал, 

мэдээллийн жагсаалтыг тусгасан тул үнэт цаас гаргагч сайтар танилцаж, мөрдөж ажиллах 

шаардлагатай.  

Нөлөө бүхий хувьцаа эзэмшигч: Тухайн компанийн гаргасан саналын эрхтэй нийт 

хувьцааны тав болон түүнээс дээш хувийг дангаараа, эсхүл холбогдох этгээдийн хамт 

эзэмшиж байгаа болон тэдгээрийн саналын эрхийг хууль болон гэрээнд заасны дагуу 

хэрэгжүүлж байгаа иргэн, хуулийн этгээд байна. Уг хувьцаа эзэмшигчдийн мэдээллийг 

Биржид тогтмол мэдээлэх шаардлагатай.  

Татан төвлөрүүлсэн хөрөнгийн зарцуулалтын тайлан: Үнэт цаасны танилцуулгад 

тусгасан зарцуулалтын төлөвлөгөөний дагуу зарцуулсан тухай санхүүгийн тайлан 

мэдээллийг улирал тутамд зарцуулсан хэмжээгээр Хороо, Биржид тайлагнана.  

Санхүүгийн тайлан: Хагас жилийн тайланг 7 сарын 20-ны дотор, жилийн тайланг 2 сарын 

10-ны дотор.  

Жилийн үйл ажиллагааны тайлан: 4 сарын 30-ны дотор. 

Хагас жилийн үйл ажиллагааны тайлан: 7 сарын 20-ны  дотор. 

Тухай бүр: Ажлын 1 өдөрт  багтаан нийтэд ил болгож, тайлагнах. 

*Тухай бүр гэж хувьцаа эзэмшигч болон хөрөнгө оруулагчийн шийдвэр гаргалт, хувьцааны 

үнэ ханшид нөлөө үзүүлэхүйц нөхцөл байдал үүссэн тохиолдлыг хэлнэ. 

Хариуцлага: Холбогдох мэдээллийг маягтаар хугацаанд ирүүлээгүй, худал хуурмаг, 

төөрөгдүүлсэн шинжтэй ирүүлсэн гэж үзвэл Үнэт цаасны зах зээлийн тухай хуулийн 20 

дугаар зүйлийг үндэслэн Зөрчлийн тухай хуульд заасан хариуцлага хүлээнэ. 

ЖИЛИЙН ТАЙЛАН  

Жилийн тайлан нь компанийн санхүүгийн байдлын талаарх үндсэн мэдээллийг агуулдаг 

бөгөөд компанийн одоогийн үйл ажиллагаа болон санхүүгийн нөхцөл байдал болон ирэх 

жилийн нөхцөл байдлын талаар хөрөнгө оруулагч нар бүрэн хэмжээний ойлголт авах 

шинээр хөрөнгө оруулалт хийх, нэмж хөрөнгө оруулалт хийх эсвэл эзэмшиж буй хувьцаагаа 

зарж хөрөнгө оруулалтаа татах шийдвэрүүдийг гаргах зорилгоор  ашигладаг: 

Шаардлага:  

➢ Компани өрөө хугацаанд нь төлөх чадвар. 

➢ Компани өмнөх санхүүгийн жилд ашиг эсвэл алдагдалтай ажилласан эсэх 

➢ Компанийн өнгөрсөн хугацаан дахь өсөлт, бууралт. 

➢ Компани үйл ажиллагаагаа өргөжүүлэхийн тулд орлогын хэдэн хувийг өөртөө 

үлдээдэг. 

➢ Үйл ажиллагааны зардлын орлогод эзлэх хувь. 

Тайланд компани өөрийн үйл ажиллагааны төрөлдөө тохирсон хавтасны зурагтай байх нь 

брэндийг олон нийтэд илүү танил болгох ба хөрөнгө оруулалт хийх магадлалыг өсгөнө. 

Олон улсын стандартын дагуу жилийн тайлангаа гаргадаг Монгол компаниуд. 

Дараах холбоосоор орж тайлантай танилцах боломжтой: 

 

Тайлангийн бүтэц 

Ерөнхий 

танилцуулга 

Компанийн түүх, бизнесийн гол салбарууд, 

бүтээгдэхүүн/үйлчилгээний санал, үйл ажиллагаа явуулж буй 

зах зээлийн талаарх тайлбар. 

Гүйцэтгэх захирлын захидал. 

Эрсдэлийн 

хүчин зүйл 

Зах зээлд шинээр бий болж буй эрсдэл эсвэл тасалдал үүсэх 

аюул зэрэг компанид учирч болох хамгийн чухал 

эрсдэлүүдийн талаарх мэдээлэл. 

➢ Улсын эдийн засгийн нөхцөл байдал тухайн компанийн 

үйл ажиллагаанд өнгөрсөн жил хэрхэн нөлөөлсөн болон 

ирэх жил эдийн засаг, болон тухайн секторын зах 

зээлийн нөхцөл байдал ямар байх? Энэ нь тухайн 

компанийн үйл ажиллагаа болон орлогод эерэг эсвэл 

сөргөөр нөлөөлөх эсэх. 

➢ Хууль эрх зүй, зохицуулалтын хувьд тухай 

байгууллагын үйл ажиллагаа болон орлогод эерэг болон 

сөргөөр шууд нөлөөлөх шинэ хууль, журам өнгөрсөн 

жил батлагдсан, эсвэл ирэх жил батлагдах эсэх 

➢ Тухайн компани гадаад улсаас бараа бүтээгдэхүүн 

импортлон оруулж ирдэг бол гадаад валютын ханшийн 

хэлбэлзэл компанийн орлогод хэрхэн нөлөөлсөн болон 

ирэх жил нөлөөлж болох таамаглал. 

➢ Тухайн компанийн харилцагч байгууллагууд болон 

үйлчлүүлэгчдийнхээ хувийн мэдээллийг хамгаалахын 

тулд ямар программ хангамж, систем ашигладаг. 

Ард Даатгалын тайлан 2022 Мандал Даатгалын тайлан 2022 

https://www.aic.mn/wp-content/uploads/2024/01/Tailan-22-26-Apr-2023-120211000000000.pdf
https://car.mandal.mn/storage/site/product_images/6476f5760e962-Annualreport2023.pdf
https://www.aic.mn/wp-content/uploads/2024/01/Tailan-22-26-Apr-2023-120211000000000.pdf
https://car.mandal.mn/storage/site/product_images/6476f5760e962-Annualreport2023.pdf


 

                         

23 

Менежментийн 

хэлэлцүүлэг 

болон анализ 

Компанийн санхүүгийн жилийн гүйцэтгэлийн талаарх 

удирдлагын тайлбар нь эерэг үр дүн, эрсдэлийг бууруулах 

хүчин зүйлсийг авч үзэх болно. 

➢ Өнгөрсөн хугацаанд тараасан ногдол ашгийн талаарх 

мэдээлэл, ирэх жил ногдол ашиг тараах эсэх 

➢ Холбоо хамаарал бүхий этгээд болон албан тушаалтан 

тухайн тайлант жил нийт хэдэн ширхэг, ямар үнийн дүн 

бүхий тухайн компанийн хувьцааг авсан мөн зарсан. 

Санхүүгийн 

тайлан 

Компанийн аудитаар баталгаажуулсан санхүүгийн тайлан, 

орлогын тайлан, мөнгөн гүйлгээний тайлан, баланс. 

➢ Өнгөрсөн 5 жилийн хугацаан дахь ашиг, алдагдлын 

ерөнхий тоон мэдээлэл 

➢ Өрсөлдөгч компаниудтайгаа харьцуулахад тухайн 

компани зах зээлийн хэдэн хувь эзэмшдэг мөн орлого нь 

ямар байгаа эсэх 

➢ Компанийн зардал огцом өссөн эсвэл буурсан бол яагаад 

ийм огцом өсөлт, эсвэл бууралт гарсан талаар 

дэлгэрэнгүй тайлбар бичих. 

➢ Тайлан, балансын сүүлийн 3 жилийн өсөлт, бууралтыг 

тухайн нэршил бүрд мөнгөн дүн болон тооноос гадна 

хувиар илэрхийлж харуулах. 

➢ Өндөр дүнтэй хүлээгдэж буй орлого, эсвэл төлбөр 

байгаа бол нарын дэлгэрэнгүй тайлбар оруулах. 

Нэмэлт 

мэдээлэл болон 

дэлгэрэнгүй 

тайлбар 

➢ Санхүүгийн тайланг илүү тодорхой болгохын тулд 

нэмэлт тайлбар бүхий санхүүгийн тайланг дагалдана. 

➢ Шүүх дээр тухайн байгууллага маргаантай байгаа эсэх 

➢ Тайлант жил шүүхийн маргаанаас болж компаниас 

зардал гарсан бол үнийн дүнг мөн тайлбар бичих. 

➢ Ирэх жил шүүхийн маргаан эцэслэн шийдвэрлэгдэн 

компаниас нөхөн олговор төлөх, торгууль төлөх зэрэг 

зардал гарах магадлал өндөр байгаа бол мөн энэ тухайн 

дэлгэрэнгүй бичих. 

Ямар чиглэлээр ажилладаг хэчнээн тооны ажилчидтай болон ирэх жил ямар орон тоонд 

хэчнээн хүн нэмж ажилд авах талаар оруулах. 

Зарим хөрөнгө оруулагчид байгаль, орчинд ээлтэй байх талаар анхаарч ажилладаг 

компаниудад хөрөнгө оруулалт хийх сонирхолтой байдаг ба хэрэв тухайн байгууллага аль 

болох цөөхөн цаас хэрэглэх, эрчим хүчээ хэмнэх, эсвэл ногоон эрчим хүчний эх үүсвэрээр 

цахилгааны хэрэгцээгээ хангадаг эсвэл хангахыг зорьж буй бол тайландаа тусгаж өгөх. 

Хэрэв тухайн компани нь үйлдвэрлэл эрхэлдэг бол үйлдвэрийн барилга, тоног төхөөрөмж 

насжилт ямар болох тухайн биет хөрөнгийн үнэлгээ ямар байгаа ирэх жил хэдэн төгрөгөөр 

болон хувиар элэгдэхийг нарийвчлан тусгаж өгөх. 

Санхүүгийн жилийн тайлагналын мэдээллийн агуулга  

Үнэт цаас гаргагчийн санхүүгийн жилийн үйл ажиллагааны тайлагналын мэдээлэл нь доорх 

9 төрлийн цогц мэдээллээс бүрдэнэ. Үүнд: 

1. Үнэт цаас гаргагчийн тайлант хугацааны санхүүгийн мэдээлэл  

2. Үнэт цаас гаргагчийн гүйцэтгэх удирдлагаас гаргах тайлангийн мэдээлэл 

3. Сонирхлын зөрчилтэй хэлцлийн мэдээлэл  

4. Цалин урамшууллын мэдээлэл  

5. Компанийн засаглалтай холбоотой мэдээлэл  

6. Зах зээлийн эрсдэлийн мэдээлэл 

7. Хувьцаа эзэмшигчдийн мэдээлэл  

8. Ногдол ашгийн мэдээлэл 

9. Нийгмийн хариуцлага 

Хагас жил болон улирлын тайлангийн мэдээллийн агуулга  

Үнэт цаас гаргагчийн хагас жил болон улирлын тайлан мэдээлэлд хөрөнгө оруулагч, 

хувьцаа эзэмшигчдэд хөрөнгө оруулалтын шийдвэр гаргахад шаардлагатай үнэт цаас 

гаргагчийн санхүү, үйл ажиллагаатай холбоотой цаг үеийн шинжтэй мэдээлэл агуулагдах 

бөгөөд дараах төрөлтэй байна. Үүнд:  

1. СТОУС, бусад холбогдох журмын дагуу гаргасан санхүүгийн тайлан   

2. Удирдлагын тайлан (Үйл ажиллагаанд нөлөөлсөн хүчин зүйлс, санхүүгийн 

тайлангийн шинжилгээ, орлого, зарлага, ашгийн үзүүлэлтийн дүгнэлт)   

3. Сонирхлын зөрчилтэй болон их хэмжээний хэлцлийн мэдээлэл  /тайлант хугацаанд 

хийгдсэн нийт сонирхлын зөрчилтэй хэлцлийн талаарх мэдээллийг тусгана/  

4. Аудитын хорооны дүгнэлт  

5. Санхүүгийн байдлын тайлангийн гадуур бүртгэгдсэн ажил, гүйлгээний мэдээлэл  

6. Татан төвлөрүүлсэн хөрөнгийн зарцуулалт, төслийн явц  

7. ТУЗ, удирдлага болон эрх бүхий албан тушаалтны эзэмшиж буй хувьцааны мэдээлэл  

8. Удирдлагын бүтэц, бүрэлдэхүүнд орсон өөрчлөлт  

9. ТУЗ-ийн дүгнэлт (Дотоод аудит, гүйцэтгэх удирдлагын ажлын тайлан)  

10. Эцсийн өмчлөгч, нөлөө бүхий хувьцаа эзэмшигчдийн мэдээлэл  

Тухай бүр мэдээлэх мэдээллийн агуулга 

Үнэт цаас гаргагчаас тухай бүр мэдээлэх мэдээлэл гэдэгт хувьцаа эзэмшигч болон хөрөнгө 

оруулагчаас шийдвэр гаргахад шаардлагатай компанийн бизнесийн болон санхүүгийн үйл 

ажиллагаанд бий болсон ажил хэрэг, үйл ажиллагаатай холбоотой цогц мэдээллийг 

ойлгоно. Үүнд:  

1. Шууд нөлөө үзүүлэхүйц гэрээ, хэлцэл  

2. Шүүх, прокурор, төрийн эрх бүхий байгууллагаас хариуцагчаар татаж, хэрэг 

үүсгэсэн  

3. Нийт активын 25 хувь ба түүнээс дээш хэмжээтэй гэрээ, хэлцэл  

4. Санхүүгийн байдлын тайлангийн гадуур бүртгэгдсэн ажил, гүйлгээний мэдээлэл  

5. Хөрөнгийн үнэ цэнэ буурсан гэж үзэн дахин үнэлгээ хийх болсонтой холбоотой 

мэдээлэл  

6. Арилжаа эрхлэх байгууллагын шалгуур хангахаа больж ангилал бууруулах, 

хасагдахтай холбоотой мэдээлэл  

7. Аудитын компанийн чөлөөлөгдсөн, өөрчлөгдсөн талаар мэдээлэл  

8. Өмнөх жилүүдийн тайлантай холбоотой алдаатай холбоотой мэдээлэл  

9. Компанийн хяналтын багцыг бусад этгээдэд шилжүүлэхтэй холбоотой мэдээлэл  

10. Эрх бүхий албан тушаалтан, ТУЗ-ийн дарга томилж, чөлөөлөхтэй холбоотой 

мэдээлэл  

11. Дүрмийн өөрчлөлт  

12. Компанийн ёс зүйн дүрмийн өөрчлөлт  

13. Хувьцааны ханшид нөлөөлөхүйц шинэ бүтээгдэхүүн, үйлчилгээ, тусгай 

зөвшөөрөлтэй холбоотой мэдээлэл  

14. Оноосон нэр, үндсэн захиргаа, оршин байх хаяг, байршлын өөрчлөлт  

15. Үйл ажиллагааны чиглэл өөрчлөгдсөн, үйл ажиллагаа түр хугацаагаар зогссон 

талаарх мэдээлэл  

16. Төлбөрийн чадваргүй болох, татан буулгах шийдвэр  

 

Үргэлжлүүлэн дэлгэрэнгүй мэдээллийг дараах холбоосоор орж үзнэ үү:               

Үнэт цаас бүртгэлийн журам: тухай бүр мэдээлэх мэдээлэл (legalinfo.mn) 

 

 

 

 

 

 

https://legalinfo.mn/mn/detail?lawId=16230567357051&showType=1

НОГДОЛ АШИГ 

 

Компанийн жил бүрийн ашгийн хуваарилалт нь ногдол ашиг бөгөөд татвар төлсний дараа 

цэвэр ашгаас хуваарилна.  

Шийдвэр гаргах: Төлөөлөн удирлах зөвлөл. 

Хэзээ: дараа оны 02 сарын 18-ны дотор.  

Ногдол ашиг хуваарилахаар шийдвэрлэсэн тохиолдолд олон улсын жишгийн дагуу ногдол 

ашиг авах эрхтэй хувьцаа эзэмшигчдийн бүртгэлийн өдөр,ногдол ашиг тооцогдохгүй 

арилжааны өдөр ногдол ашиг төлөх өдөр зэрэг “Corporate action” стандарт өдөр, мэдээллийг 

бүрэн гаргах ёстой.  

Төлөөлөн удирдах зөвлөл нь ногдол ашиг хуваарилахгүй гэж шийдвэрлэсэн тохиолдолд энэ 

тухай үндэслэлээ хувьцаа эзэмшигчдийн ээлжит хуралд тайлагнах үүрэгтэй. Компани нь 

дор дурдсан тохиолдолд энгийн хувьцаанд ногдол ашиг хуваарилна. Үүнд: 

1. Ногдол ашиг төлсний дараа компани нь төлбөрийн чадвартай байх; 

2. Ногдол ашиг төлсний дараа компанийн өөрийн хөрөнгийн хэмжээ нь хувь 

нийлүүлсэн хөрөнгийн хэмжээ, давуу эрхийн хувьцааны төлөгдөөгүй ногдол ашиг, 

түүний татан буулгалтын үнэ зэргийн нийлбэрээс их байх; 

3. Компани нь эргүүлэн худалдаж авах үүрэгтэй үнэт цаасаа бүрэн авсан байх. 

Компани эргүүлэн худалдаж авсан өөрийн хувьцаанд ногдол ашиг хуваарилахгүй. 

Хувьцаат компани нь Компанийн засаглалын кодекст зааснаар Ногдол ашгийн бодлого 

баталж, мөрдөх шаардлагатай ба хуримтлагдсан ашгийг зөв зарцуулах, хөрөнгө 

оруулагчидад өгөөж хүртээх зөв зохистой бодлого баримтлах нь зүйтэй юм.  

Үргэлжлүүлэн дэлгэрэнгүй мэдээллийг дараах холбоосоор орж үзнэ үү: Компанийн 

тухай хууль: Бүлэг 6 (legalinfo.mn) 

 

 

 

 

 

 

 

 

 

 

 

https://legalinfo.mn/mn/detail/310
https://legalinfo.mn/mn/detail/310


 

                         

29 

МЭДЭЭЛЭЛ ИРҮҮЛЭХ 

Хөрөнгө оруулалтын сангийн нэгж эрх гаргагч нь дараах мэдээллийг нэн даруй Биржид 

хүргүүлнэ: 

➢ Хамтын биржээр арилжаалагддаг сангийн хувьд хоёрдогч зах зээлд сангийн нэгж 

эрх шинээр үүсгэх, буцаан худалдахад солилцох санхүүгийн хэрэгслийн нэр, тоо 

хэмжээ; 

➢ Сангийн нөлөө бүхий болон эрх бүхий этгээдүүд өөрчлөгдсөн тухай мэдээлэл;  

➢ Сангийн дүрэм, үйл ажиллагаа, бүтэц зохион байгуулалт өөрчлөгдсөн тухай 

мэдээлэл;  

➢ Мэргэжлийн байгууллагууд өөрчлөгдсөн тохиолдолд тэдгээрийн шалтгаан, 

мэдээлэл; 

➢ Нэгж эрх эзэмшигчдийн ээлжит болон ээлжит бус хурлын мэдээлэл, төлөөлөн 

удирдах зөвлөлийн хурлын мэдээлэл, хурлаас гарсан шийдвэрүүд;  

➢ Үнэт цаасны зах зээлийн тухай хууль, Хөрөнгө оруулалтын сангийн тухай хууль 

болон Хорооны журамд тухай бүр мэдээлэхээр заасан сангийн нэгж эрхтэй 

холбоотой мэдээлэл. 

МЭДЭЭЛЭЛ, БАРИМТ БИЧИГ ХҮРГҮҮЛЭХ 

Бирж шинээр өргөдөл гаргагч, эсхүл бүртгэлтэй Үнэт цаас гаргагчаас ирүүлсэн мэдээллийг 

дор дурдсан зорилгоор өөрийн цахим хуудаст байрлуулах буюу бусад хэлбэрээр нийтэлж 

болно:  

➢ Хөрөнгө оруулагчдад мэдлэг олгох;  

➢ Биржийн үйл ажиллагааг сурталчлах;  

➢ Зах зээлийн нэр хүнд, нэгдмэл байдлыг хадгалах;  

➢ Тухайн мэдээлэлтэй саадгүй танилцах боломжийг олон нийтэд олгох;  

➢ Үнэт цаас гаргагч болон шинээр өргөдөл гаргагчийн нэгдсэн статистик мэдээллийг 

гаргах;  

МЭДЭЭЛЭЛ, БАРИМТ БИЧИГ БОЛОВСРУУЛАХ  

Бүртгэлийн журмын дагуу хүргүүлэх аливаа зар мэдээ, мэдээлэл, бусад баримт бичгийг 

боловсруулахад Бүртгэлийн журамд заасан шаардлагуудыг баримтлахаас гадна дараах 

ерөнхий зарчмыг удирдлага болгоно: 

➢ Тухайн баримт бичигт агуулагдаж байгаа мэдээлэл энгийн ойлгомжтой хэллэгээр 

тодорхой илэрхийлэгдсэн, зөв бичих дүрмийн алдаагүй байх; 

➢ Тухайн баримт бичигт агуулагдаж байгаа мэдээлэл үнэн зөв, бүрэн гүйцэд бөгөөд 

хоёрдмол утгагүй байх. 

 

Мэдээлэл, баримт бичиг боловсруулах шаардлагыг биелүүлэхтэй холбоотойгоор Үнэт цаас 

гаргагчаас дараах үйлдэл гаргахыг хориглоно:  

➢ Сөргөөр нөлөөлж болох чухал үйл явдлыг мэдээлэхгүй орхигдуулах эсвэл түүний үр 

дагаврыг бууруулж тодорхойлох; 

➢ Ирээдүйд болж болзошгүй эерэг үйл явдлыг гарцаагүй болох мэтээр амлах, мөн үр 

дагаврыг нь бодит байдлаас хэтрүүлэн тодорхойлох; 

➢ Зохих чанарын шаардлагыг хангаагүй, эсхүл хангалттай тайлбаргүй төсөл, 

төлөвлөгөө танилцуулах; 

➢ Эрсдэлийн аливаа хүчин зүйлсийг төөрөгдөлд хүргэх байдлаар тайлбарлах. 

ЦАХИМ ХЭРЭГСЭЛ АШИГЛАХ 

Үнэт цаас гаргагч нь хувьцаа эзэмшигчдэд цахим хэрэгсэл ашиглан мэдээлэл хүргүүлж 

болох ба олон нийтэд зарлал, мэдээлэл, тайлагнал гаргахад дараах журмыг баримтална:  

 

➢ Тухайн баримт бичгийн нийтлэхэд бэлэн болгосон цахим хувилбарыг Биржийн 

цахим хуудаст байршуулахаар Биржид ирүүлэх;  

➢ Бүртгэлийн журмын дагуу сонинд зарлал, мэдээлэл гаргахдаа тухайн зарлал, 

мэдээллийг Биржийн болон Үнэт цаас гаргагчийн өөрийнх нь цахим хуудаснаас 

давхар үзэх боломжтой болохыг дурдах, мөн тэдгээрийн цахим хуудас дахь 

байршлыг нарийвчлан заах; 

➢ Үнэт цаасны арилжааг түр зогсоох, түдгэлзүүлэх хүсэлтийг Биржид гаргах, үнэт 

цаасны арилжаа нь түр зогссон, түдгэлзсэн тохиолдолд энэ талаарх мэдээллийн 

нийтлэхэд бэлэн болгосон цахим хувилбарыг Биржийн цахим хуудсанд 

байршуулахаар Биржид ирүүлэх; 

➢ Биржид нийтлүүлэхээр ирүүлж буй бүх цахим баримт бичгүүд нь вирусгүй, зөв 

бичих дүрмийн алдаагүй байх ёстой ба түүнийг хэвлэх, үг бүрээр хайлт хийх 

боломжтой байхаар бэлтгэх; 

➢ Биржийн цахим хуудсанд байршуулахаар Биржид ирүүлсэн цахим баримт бичгийн 

хуудасны хэлбэр, агуулга нь Үнэт цаас гаргагчийн бусад байдлаар гаргасан баримт 

бичгийн (сонин, эсхүл өөрийн цахим хуудсанд байршуулсан, эсвэл хувьцаа 

эзэмшигчдэд явуулсан болон бусад хэлбэрээр нийтэлсэн баримт бичгүүд) холбогдох 

хуудасны хэлбэр, агуулгатай ижил байх.  

 

Бирж баримт бичгийг олон нийтэд мэдээлэх хэлбэрийн шаардлага, хугацаа, журмыг тухай 

бүр өөрчилж болно. Энэ журмаар зохицуулаагүй мэдээллийг олон нийтэд хүргүүлэхтэй 

холбоотой харилцааг Биржээс баталсан тусгайлсан журмаар зохицуулах ба шинээр өргөдөл 

гаргагч, бүртгэлтэй Үнэт цаас гаргагч нь тухайн журмыг Бүртгэлийн журмын нэгэн адил 

дагаж мөрдөх үүрэгтэй.  

ЦАХИМ ХУУДСАНД БАЙРШИХ ШААРДЛАГАТАЙ МЭДЭЭЛЭЛ 

 

Үнэт цаас гаргагч өөрийн цахим хуудсан дээр дараах мэдээллийг заавал байршуулах 

шаардлагатай;  

➢ Хувьцаа арилжааны мэдээ; 

➢ Хувьцаа эзэмшигчдийн хурал; 

➢ Хувьцаа эзэмшигчдийн мэдээлэл; 

➢ Хувьцаа эзэмшигчдийн хурлын шийдвэр. 

 

Мөн үнэт цаас гаргагч нь компанийн бодлого, дүрэм, журмуудаа цахим хуудсандаа 

байршуулах шаардлагатай; 

➢ Комплаенсийн бодлого; 

➢ Ногдол ашгийн бодлого; 

➢ Хувьцаат компанийн дүрэм; 

➢ Зохистой засаглалын журам; 

➢ Хувьцаат компанийн дотоод аудитын дүрэм; 

➢ Компанийн засаглалын кодексийг хэрэгжүүлэх хөтөлбөр; 

➢ Хувьцаат компанийн хяналтын зөвлөлийн ажиллах журам; 

➢ Төлөөлөн удирдах зөвлөлийн дэргэдэх хороодын ажиллах журам; 

➢ Хувьцаат компанийн сонирхлын зөрчилтэй хэлцэлд хяналт тавих журам; 

➢ Төлөөлөн удирдах зөвлөлийн дэргэдэх засаглалын албаны ажиллах журам; 

➢ Хувьцаат компанийн оролцогч талуудтай харилцах, хамтран ажиллах бодлого; 

➢ Хувьцаа эзэмшигч, олон нийтэд мэдээллийг ил тод мэдээлэх, тайлагнах журам; 

➢ Хувьцаат компанийн төлөөлөн удирдах зөвлөлийн нарийн бичгийн даргын ажиллах 

журам. 

ҮНЭТ ЦААС БҮРТГҮҮЛЭГЧИЙН АЖЛЫН ЖАГСААЛТ  

 

Олон нийтээс санхүүжилт татах нь зөв цаг эсэх талаар шийдвэрлэх; 

o Улсын макро эдийн засгийн нөхцөл байдал тохиромжтой байгаа эсэх 

o Үйл ажиллагаа эрхэлдэг секторын зах зээлийн нөхцөл байдал тохиромжтой байгаа 

эсэх 

 

Олон нийтийн компанийн дагуу процесс болон системээ бэлдэх; 

o Дотоод хяналт 

o Стратеги төлөвлөлт 

o Хөрөнгө оруулагчтай харьцах 

o Нягтлан бодох бүртгэл, тайлагнал 

o Гүйцэтгэх удирдлагын урамшуулал 

 

Бүртгүүлэх бага;  

o Аудитор 

o Андеррайтер 

o Хуул зөвлөгөө өгөх фирм 

o Хөрөнгө оруулагчтай харьцах мэргэжилтэн 

 

Үнэт цаасны танилцуулга бэлтгэх; 

o Бизнес төлөвлөгөө бэлдэх 

o Ирээдүй өсөлт, чиг хандлага  

o Санхүүгийн сайн үзүүлэлттэй байх 

o Компанийн засаглалдаа анхаарал хандуулах 

o Хэрхэн үйл ажиллагаагаа сайжруулах талаар төлөвлөгөө боловсруулах 

o Хөрөнгө оруулагчид компанийг хэрхэн өрсөлдөгчидтэй нь харьцуулдаг талаар сайн 

ойлголттой байх 

 

Маркетингийн төлөвлөгөө; 

o Радио сурталчилгаа 

o Баннер сурталчилгаа 

o Веб сайтын сурталчилгаа 

o Facebook.com дээрх пост 

o ТВ-ийн видео сурталчилгаа 

 

Road шоуны бэлтгэл; 

o Уулзалтын тэмдэглэл хөтлөх 

o Компанийн тухай PPT бэлтгэх 

o Тухай секторт хөрөнгө оруулах магадлалтай компаниудын жагсаалт бэлтгэх 

КОМПАНИЙН ҮЙЛ ХЭРГИЙН ЖАГСААЛТ 

/олон нийтэд зарласан эсэх/ 

o Ногдол ашиг олгох 

o Бондын хагас төлөлт 

o Бондын бүрэн төлөлт 

o Шинэ компани үүсгэх 

o Нэмэлт хувьцаа гаргах 

o Компанийг худалдан авах 

o Компанийг татан буулгах 

o Нэгтгэл, урвуу хувьцаа хуваалт  

o Хувьцаа эргүүлэн худалдан авах санал 

o Хувьцаа эзэмшигчдийн ээлжит болон ээлжит бус хурал 

 

Компанийн үйл хэргийн талаар дэлгэрэнгүй мэдээллийг Биржийн цахим хуудсанд байршиж 

буй гарын авлагаас авах боломжтой: www.ubx.mn 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

КОМПАНИЙН ҮЙЛ ХЭРГИЙН 

https://ubx.mn/mn/%d0%ba%d0%be%d0%bc%d0%bf%d0%b0%d0%bd%d0%b8%d0%b9%d0%bd-%d2%af%d0%b9%d0%bb-%d1%85%d1%8d%d1%80%d1%8d%d0%b3-corporate-action/

ҮНЭТ ЦААС БҮРТГҮҮЛЭГЧИД 

ЗОРИУЛСАН  
 

 

 

 

 

 

 


